
Име на проектот: Со гласот на жените до родово одговорни локални политики

Мониторинг извештај на Стратегијата за Локален Економски Развој за општина Делчево за
2022

Вовед

Мониторингот претставува континуиран процес на систематско собирање податоци согласно
со утврдени индикатори, со цел - следење на степенот на прогрес (напредок) и на
реализацијата на поставените цели и политики. Потребата од мониторинг се јавува бидејќи
спроведувањето на Стратегиите, Акциските планови, Годишните програми трае долго, а сите
овие документи имаат влијание врз голем број засегнати страни. На успешноста во
спроведувањето на овие документи влијаат многу фактори, чие влијание е комплексно и не
секогаш до крај познато во времето кога се дизајнираат , па и ефектите од нив можат да бидат
исклучително тешки за засегнатите страни. Понатаму, при дизајнирање на политиките, сите
фактори не се познати и затоа не можат да бидат земени предвид, а многу од нив во времето
кога се спроведува некаква политика се променуваат. Сите овие аспекти наложуваат
мониторинг за време на спроведувањето Стратегиите, за да се избегнат продолжените
негативни дејствија и за да се преземат мерки за навремена корекција.

Оваа анализа има за цел да ја мониторира Стратегијата за Локален Економски Развој (ЛЕР) на
општина Делчево (2021-2025) во делот економско јакнење на жените. Тоа би значело дека
треба да се преиспитаат политиките, начините на носење на политики и приоретизирање на
проблемите на граѓаните како и влкученоста на самите граѓани во процесите на донесување
на одлуки и приоретизирање низ призмата на родовата еднаквост, особено за статусот и
положбата на жените, посветеноста на надлежните за подобрување на родовата еднаквост во
ЛЕР во делот на економско јалнење на жената. Стратегијата на Општина Делчево во областа на
Локалниот економски развој (ЛЕР) се подготвува и се усвојува врз основа на надлежностите на
локалната самоуправа кои произлегуваат од Законот за локална самоуправа, Статутот на
општина Делчево, други позитивни законски одредби и препораките на Европската Унија за

забрзување на процесот за децентрализација и креирање на буџетите на единиците на
локалната самоуправа согласно транспарентно и плански усвоените развојни документи.
Според членот 22 став 1 точка 3 од Законот за локална самоуправа се уредува: Локалниот
економски развој, планирање на локалниот економски развој; утврдување на развојните и
структурните приоритети; водење на локална економска политика; поддршка на развојот на
малите и средните претпријатија и на претприемништвото на локално ниво и во тој контекст,
учество во воспоставувањето и развојот на локалната мрежа на институции и агенции и
промовирање на партнерство“ Родовата еднаквост подразбира еднакви права, можности,
услови и еднаков третман во сите сфери на јавниот и на приватниот живот. Според тоа,
квалитетот на општествените услови го определува квалитетот на родовите односи, односно
положбата на жените и на мажите во општествените релации.

Според горенаведените задачи, прашањето на родовата еднаквост во Општина Делчево треба
да се постави на еден сосема поинаков начин, така што ќе ги рефлектира приниципите за
ефективно примена на родовиот концепт при креирањето спорведувањето и мониторинг и
евалуацијата на годишните програми и Стратегии.
Самиот факт дека Стратегијата за ЛЕР на општина Делчево, не е родово разделена, и нема
никакви индикатори со кои би можела да се измери застапеноста на жените во локалниот
економски развој, претставува голем предизвик, како за невладините организации кои што го
мониторираат овој процес ,така и за локланата самоуправа и начинот на изработување на
Стратегиите и Акциските планови воопшто.
Оваа анализа е направена во рамките на проектот „Со гласот на жените до родово одговорни
локални политики“ чија што општа цел е насочена кон креирање на родови политики преку
мониторирање и застапување и партиципативно учество на жените, вклучително и на жените
од руралните средини.
Проектните активности се спроведуваат во рамките на програмата Низ женски леќи:
покревање на политики и буџетски инициjативи, следење на спроведувањето на локалните
акциски планови за родова еднаквост“ која е поддржана од страна Европската Унија.

Методологија

За спровeдување на анализата беше користена квалитативен и квантитативен методолошки
пристап со цел подобро согледување на актуелната состојба како и подобра проценка на
реализацијата на Стратегијата за Локален Економски развој на општина Делчево во делот на
економско јакнење на жената. Главната алатка при спроведувањето на анализата беше
преглед на постоечката Стратегија за ЛЕРПрегледот на Стратегијата за ЛЕР беше направен во
просториите на општина Делчево во периодот на месец Март 2023 година како и интервју со
Советникот за планирање на Локален економски развој во општина Делчево. Анализирани се
повеќе стратешки документи и акциски планови донесени од општина Делчево и тоа:

- СТРАТЕГИЈА ЗА ЛОКАЛЕН ЕКОНОМСКИ РАЗВОЈ НА ОПШТИНА ДЕЛЧЕВО 2021-2025
- ПРОГРАМА за социјална заштита на Општина Делчево за 2023 година
- ПРОГРАМА за родова рамноправност на жените и мажите на Општина Делчево и работа

на КЕМ за 2023 година
- ПЛАН НА ПРОГРАМИ ЗА РАЗВОЈ
- СТРАТЕГИЈА ЗА РОДОВА ЕДНАКВОСТ НА РЕГИОНОТ ДЕЛЧЕВО, БЕРОВО И ПЕХЧЕВО ЗА

ПЕРИОДОТ 2023 – 2026

- Социјален план на општина Делчево 2022-2025

Анализата е концепирана околу неколку клучни точки, важни за економското јакнење на
жената, а во делот на Локалниот Економски развој, и тоа:

- Форуми на заедници во смисла на учество на жените во процесите на донесување на одлуки
на локлано ниво, поставување на проблеми кои треба да се решаваат и приоретизирањето на
проблемите за решавање. Учеството на жените во форумите е 51%, а на мажите 49% од
вкупниот број на присутни.

- Спроведување на обуки за економско јакнење на жените, обуки за јавни набавки, ревизија,
даноци и други обуки предвидени во Стратегијата за ЛЕР. Обуките во наведените области ги
поминале 90% жени бидејќи токму жените се вработени на овие работни места во
админстрацијата, што пак од друга страна се рефлектира мала застапеност на жените на
позиции кои што располагаат со големи фондови.

- ИПАРД програми за поддршка на жени носителки на апликации, каде што само 5% носителки
на апликации се жени. Овој факт се темели на воспоставената традиционална практика,
носители на наследениот имот да бидат мажите, па од тука мал е бројот на жени носителки на
наследно право на имот, и следствено на тоа и бројот на апликантки жени е толку мал.

Профил на општина Делчево

Општина Делчево се наоѓа во крајниот североисточен дел на Република Македонија, во
подножјето на планината Голак (Чавка -1524м), непосредно до бугарската граница на
оддалеченост од само 10 км. На исток е заградена со планината Влаина, на север со
Осоговските и на југ со Малешевските планини. Сместена е во котлината Пијанец и распослана
по горниот тек на реката Брегалница. Општината со нејзината поширока околина се протега на
следните координати: 41º 58’ северна географска ширина и 22º 46’ источна географска
должина, на надморска височина од 630 метри. Во согласност со Законот за територијална
организација на локалната самоуправа на Република Македонија („Службен весник“бр.55/04 и
неговите измени) и Листата на рурални подрачја и рурални населени места во Република
Македонија („Службен весник “бр.89/2011), општина Делчево е класифицирана како рурална
општинаОпштина Делчево на југ се граничи со општините Пехчево и Берово, на запад со
општината Виница, на северозапад со општината Македонска Каменица, а на исток и
североисток со Република Бугарија. Општината претставува важна алка на
источномакедонската магистрала, која ги поврзува сите поголеми населби во овој дел на
земјата, а понатаму и со делови од територијата на соседна Бугарија. Практично, Делчево
лежи на еден многу важен крстопат преку кој во напореднички правец води најкусата врска
меѓу долината на реката Вардар од една, и долината на реката Струма од друга страна.
Општина Делчево има добри сообраќајни врски бидејќи магистралниот пат А3 Делчево-
граничен премин со Република Бугарија минува низ неа, а со сообраќајниот систем на
државата општината се поврзува преку неколку регионални патишта: Р1302 Делчево (врска со
А3) – Пехчево – Берово – Дабиле (врска со А4); Р2341 Делчево (врска со А3) – Габрово-граничен
премин со Република Бугарија; Р2343 Делчево (врска со А3) – Голак; Р2345 врска со А3 – Бигла
– Трсино - врска со Р1304; Р2346 Тработииште – (врска со Р1302) – Разловци – Митрашинци –
(врска со Р1304). Подрачјето на општина Делчево во смисла на урбанизација е покриена со
генерални и детални урбанистички планови, урбанистика документација за населени места и

општ акт за селата. Со донесувањето на Законот за просторно и урбанистичко планирање во
2005 година се јави потреба за усогласување и измена на урбанистичките планови, согласно
Законот и според тоа за селата треба да се донесат урбанистички планови за села. За градот
Делчево во 1999 година е донесен ГУП со период на плански развој од 1997 до 2010 година и
со него се регулира, планира и дефинира просторниот развој, организацијата и уредувањето
на градот, границите на урбанистичкиот опфат, намената на површините и содржините на
истите со зонирање со површина на урбан опфат од 403,78ха.

Сл.1 Делчево на мапата на Република Сл.2 Карта на општина Делчево со селските атари
Северна Македонија

Вработени во Локална Самоуправа Делчево 07.03.2023г.

Оддел Вкупен број на
вработени

мажи жени

Градоначалник 1 1 0
Секретар на општина 1 0 1
Сектор за финансиски прашања
(раководител)

1 1 0

Одделение за буџетска контрола,
сметководство о администрирање даноци

5 1 4

Одделение за јавни набавки и
администрирање со имотот на општината

3 2 1

Сектор за урбанизам, заштита на
животната средина, комунални дејности,
сообраќај и ЛЕР

1 1 0

Одделение за урбанизам, заштита на
животната средина, комунални дејности,
сообраќај и ЛЕР

10 3 7

Одделение за Локален Економски Развој,
превенција и справување со кризна
состојба

5 4 1

Одделение за правни и општи работи и
јавни дејности

14 6 8

Одделение за инспекциски надзор -
инспекторат

7 5 2

Одделение за управување со човечки
ресурси

3 1 2

Одделение за внатрешна ревизија 1 0 1

ТППЕ 16 16 0
Вкупно 68 41 27

Табела 1. Број на вработени во Локална Самоуправа Делчево, извор веб страна на општина
Делчево1

Во суштина, разликата на бројот на вработени мажи жени во општинската администрација е
незначителна. ( 52 вработени, 25 мажи и 27 жени). Разликата се појавува кога на овој број на
вработени, ќе се додадат вработените во Територијалната Против Пожарна Единица ( ТППЕ),
бидејќи таму сите 16 вработени се мажи, т.е. нема ниту една жена. Земајќи го во предвид
неодамнешното формирање на Добротворното противпожарно друштво (ДПД) во кое веќе
има две жени волонтерки, оваа пракса и стереотипизација на професијата Пожарникар-ка,
треба да биде променета. Констатацијата е дека позициите каде што има значителни
финансиски средстава ( ЛЕР и урбанизам), носители на функции се мажи.

ЕКОНОМИЈА И ВРАБОТУВАЊЕ

Февруари 2023г. Вкупно
невработени лица

Мажи Жени

Делчево 1169 558 611

Tабела 1. Број на невработени лица во Делчево по пол, Извор: АВРМ, февруари 20232

Февруари 2023 г. Вкупно Град Село

Делчево 1169 790 379

1 https://www.delcevo.gov.mk/kontakti-na-vraboteni
2

https://av.gov.mk/content/Statisticki%20podatoci/%D0%A4%D0%B5%D0%B2%D1%80%D1%83%D0%B0%D1%
80%D0%B8%202023/p1_gradselo022023.pdf

Tабела 2. Број на невработени лица во Делчево поместо на живеење, Извор: АВРМ, фебруари
20233

Февруари

2023

Вкупно 15-24 г 25-29 г 30-34 г 35-39 г 40-44 г 45-49 г 50-59

Се Ж Се Ж Се Ж Се Ж Се ж Се ж Се Ж Се Ж

Делчево 1169 611 79 44 77 52 81 48 90 55 100 55 123 62 383 201

Tабела 3, број на невработени лица во Делчево според возраст, извор АВРМ Фебруари 2023i

Невработеноста во однос на истиот период () од претходната 2022 година е намалена за 195
лица, односно 105 жени и 90 мажи помалку се евидентирани во Агенцијата за вработување на
РСМакединија. Овие бројки се јавуваат заради отворање на два нови трговски капацитети кои
што вработуваат претежно жени, но не смееме да го заборавиме фактот дека заради
ненавремено пријавување лицата се бришаат од евиденција.

Источниот плански регион заостанува доста во развојот во однос на другитет плански региони.
Ова е последица на моноцентричниот модел на развој што се применува во државата. Ова
укажува на потребата од водење на регионална политика на развој и дисперзија на
инвестициите низ земјата. Поголемата соработка помеѓу општините во регионот би допринела
за размена на природните ресурси и нивно целосно искористување, а нивната поголема
поврзаност би допринела за побрз економски развој на сите три општини во целина (Делчево,
Берово и Пехчево). Економската моќ и конкурентската предност на секоја општина, отварање
на работни места овозможува подобрување на условите за економски раст и развој на целиот
регион и воедно овозможува подобрување на условите за живеење на граѓаните кои што
живеат во оваа територија. Вработените се основниот двигател на развојот на секоја општина,
но нејзиниот развој не може да се потпре исклучиво на вработените.

Потребно е да се вклучат и луѓето од пошироката заедница, да се искористат сите човечки
потенцијали од бизнис заедницата, од деловните организации, граѓанските здруженија,
културата, спортот, здравството, образованиоето и локалната самоуправа. Тие преку своите
знаења способности и вештини, капиталот, имотот и инфраструктурата би придонеле за
создавање на поголеми услови самоодржлив економски систем. Секое вакво здружување
неопходно води до зголемување на конкурентноста помеѓу организациите и луѓето, што
понатаму ќе доведе до побрз развој на општината и на човечките ресурси во истата.
Компаративно гледано, во однос на другите региони во државата, овој микрорегион е еден од
најнеразвиените. Неговото учеството во бруто домашниот производ на Република Северна
Македонија е на ниво на 8.3% што е помалку од учеството на регионот во вкупната територија

3

http://av.gov.mk/content/Statisticki%20podatoci/%D0%A4%D0%B5%D0%B2%D1%80%D1%83%D0%B0%D1%8
0%D0%B8%202023/P2_vozrast022023.pdf

(околу 14%) и е на ниво на учеството на населението од регионот во вкупниот број на
население за државата.

Општина Делчево, според своите карактеристики спаѓа во групата на рурални општини.
Двигатели на локалната економија во Општина Делчево се текстилните претпријатија за
производство на кошули, ХТЗ опрема и друг вид на производи „Палтекс“, „Витекс“, „Крзно“,
„НеФи“, „Софитекс“, „ТренТекс“, „Арлен“ и др., претпријатието за производство на фротир
„Фротирка“ и „Фротекс“ ДООЕЛ. Овие производствени капацитети во суштина вработуваат
женска работна рака, а мажите се многу малку застапени, како и претпријатието од областа на
дрвната индустрија за производство на фурнир и предмети од фурнир и производство на
пелети „Алпин ком“ за производство на прехрамбени производи „Рудине“, каде отпаѓа и
најголемиот дел на вработените во приватниот сектор и поголем процент од вработените се
мажи. Години наназад, значаен дел во локалната економија отпаѓа на земјоделството и
овоштарството. Во оваа гранка се вклучени најголем број на население во општината, како
основна или повремена дејност. Општина Делчево во изминатите години вложува големи
напори за промовирање на општината и изнаоѓање на инвеститори за развој на локалната
економија. За таа цел се промовира и новата индустриска зона во градот Делчево, а
нарасполагање се уште неколку објекти кои се нудат на потенцијални инвеститори.

Анализа на Стратегијата за ЛЕР (2021-2025) во делот на економско јакнење на жената

Стратегијата има Акционен план за ЛЕР со детален опис на проектите, временската рамка за
нивна реализација, носителите на активностите, очекуваните резултати и други поединости се
дадено во Акцискиот план што е составен дел од овој документ. Акцискиот план е даден во
предлог- проектите посебно и кумулативно ги отсликува активностите што треба да ги преземе
општината и засегнатите страни во секој проект во функција на реализацијата на целта на
проектот. За секоја активност утврдени се релевантните носители, како и временската рамка
кога таа треба да се реализира. Во прилог е даден приоритетниот проект за развој на туризмот
во општината. Финансискиот план за предложените проекти е составен дел на Акцискиот план.
Финансиските процени се апроксимативни врз основа на претпоставените активности,
ангажирање на човечките потенцијали и материјалните ресурси и претставува финансиска
рамка за да може секој од предложените проекти да се реализира. Во овој поглед изворите за
финансирање се доминантно учество на општината преку буџетот. Меѓутоа, со аплицирање на
достапните фондови од домашен и меѓународен карактер може да се обезбедат
дополнителни или основни средства по одредени ставки по одредени проекти. Усвојувањето
на предложените проекти е во функција токму во можноста за апликативен однос кон
изворите на финансирање.

- Форуми на заедници во смисла на учество на жените во процесите на донесување на одлуки
на локлано ниво, поставување на проблеми кои треба да се решаваат и приоретизирањето на
проблемите за решавање. Констатацијата уште на почетокот на оваа анализа е дека оваа
Стратегија како и Акциониот план воопшто не содржат родова компонента, не постојат родово
разделени податоци и нема родови индикатори со кои што би го измериле учеството на
жените. Единствен показател се листите на присутни кои што општинската администрација
уредно ги води за потребите на форумите, како на форуми на заедницата така и за буџетските
форуми. По пребројувањето на овие листи констатиравме дека 51% од учесниците на овие
форуми биле жени, а 49% мажи. Но, ова за жал не може да ни даде слика за потребите на
жените, колку предлози од жени се прифатени, колку од прифатените предлози се
приоретизирани за да бидат дел од оцие документи кои што ги мониторираме.

- Спроведување на обуки за економско јакнење на жените, обуки за јавни набавки, ревизија,
даноци и други обуки предвидени во Стратегијата за ЛЕР

Овие обуки се организарани во рамките на локалната самоуправа, а се предвидени во мерка 5
од стратешка област Економија, но се однесува на вработените во општинската
администрација. Според евиденцијата која што ја води општинската администрација, 90% од
учесниците на овие обуки се жени. Ова е показател дека жените, во најголем број се
вработени на работни места кои што бараат дополнителни обуки за да можат да си ги
обавуваат своите работни задачи.

- ИПАРД програми за поддршка на жени носителки на апликации. Само на 5% од апликациите
за поддршка во земјоделието, носители на апликациите се жени. Овој показател јасно ја
отсликува состојбата со руралната жена, каде што се уште се проблематизира наследсвото од
родителите кои имотите ги остваат на своите синови, па жените немајки имот на свое име, не
можат ниту да бидат апликанити за поддршка во земјоделието.

Заклучоци:

Општините, како посебни организациски субјекти, се едни од клучните субјекти одговорни за
унапредување на родовата еднаквост на локално ниво. Во согласност со Законот за еднакви
можности на жените и мажите, тие се должни да формираат комисија за еднакви можности
што учествува во создавање и во спроведување на сите локални планови, програми и
стратегии со цел принципот на еднакви можности да се вгради во сите локални стратегиски
документи.
Програмите на Општина Делчево за 2023 година се речиси идентични на планираните за
претходната година, што укажува на тоа дека при нивно креирање не се земени предвид
променетите потреби на населението.
Политика на општина Делчево кон прашањата од областа на локалниот економски развој мора
да продолжи да ги издига овие прашања високо на листата на свои приоритети. При тоа, таа
треба и натаму да е партиципативна, проактивна и визионерска.

1. Вградување на родовата компонента во сите општински програми и Стратегии.
Воспоставување еднакви можности, третман и статус на жените и на мажите во општеството е
активност што треба да се спроведува континуирано на сите нивоа на власт и од сите клучни
фактори во општеството, со цел намалување на минимум на родовиот јаз што постои во
клучните сфери на дејствување и живеење.

2. Континуирано подобрување на инфраструктурата. Општините немаат доволно капацитети
за да овозможат услови и пристап за сите граѓани до основната инфраструктура. Во политиките
на општините отсуствува препознавање на родовата перспектива при креирањето на
политиките и приоритетите поврзани со инфраструктурата. Пристапот до основните
инфраструктурни услови е ограничен за голем број граѓани, особено за жените и девојките од
руралните населени места, како и за граѓаните со попреченост, пристап до јавен превоз,
установи за грижа за деца, стари лица, лица со посебни потреби.

3. При изготвувањето на сите општински документи, особено на стратешки документи,
потребно е да се консултираат жените и другите маргинализирани заедници како од урбаните
така и од руралните средини заради приоретизирање на потребите со цел унапредување на
квалитетот на живот на овие заедници од една страна, но и подобрување на квалитетот на
сите сртатешки општински документи од друга страна.

4. Поддршката на руралниот развој мора да се искачи на врвот на приоритети на општината.
Имајки го во предвид нашето подрачје и условите за рурален развој, овој приоритет освен што
во најголем дел ги опфаќа руралните жени и на некој начин ќе им го подобри животот
комплетно.

Препораки:

Стратегијата за локален економски развој на општина Делчево е со траење во период од 5
години (2021-2025 година). За нејзиното имплементирање одговорноста ја има општина
Делчево, односно Секторот за локален економски развој, заедно со другите сектори во
општината. Стратегијата е резултат на спроведената анализа на примарните и секундарните
податоци, резултатите од работните групи составени од претставници на јавниот, приватниот и

невладиниот сектор и во неа се вградени нивните перцепции за актуелната состојба во
општината, нивните потреби и очекувања за поддршка и правците на локален економски
развој, како и подготвеноста на општина Делчево да излезе во пресрет на нивните барања. За
успешна имплементација на оваа Стратегијата за локален економски развој на општина
Делчево особено е важно да се обезбедат потребните ресурси, а пред се финансиски средства
предвидени во Акцискиот и Финансискиот план. За таа цел, потребно е општината да ги
планира средствата потребни за реализација на проектите од Акцискиот план во своите
годишни буџети, со кои ќе се обезбедат потребните средства наменети за реализација на
проектите.

Покрај финансиски средства, неопходно е да се зајакне капацитетот на општинската
администрација за прашања од областа на родовата перспектива, родово одговорно
буџетирање и родовиот концепт воопшто Податоците за оценување на состојбата со родовата
еднаквост и слабите напори за справување со родовите стереотипи кажуваат дека постои
непрепознавање на родовата нееднаквост како значајно општествено прашање.

Неопходно е да се зајакне капацитетот на општинската администрација и во делот на мали и
средни претпријатија и претприемништво, како со кадри кои ќе се бават исклучиво со оваа
проблематика, така и со стекнување знаења и вештини од областа на раководење со проекти,
Европски програми и фондови за МСП и претприемништво, и слично. Општина Делчево,
имајќи предвид дека голем број од проектите во Акцискиот план имаат повеќе извори на
финансирање (заради неможноста на општината самостојно да ги обезбеди сите потребни
средства за реализација на целокупната Стратегија), потребно е проактивно, плански и во
соработка на сите чинители на локалниот економски развој во општина Делчево, а под
координација на Одделението за локален економски развој и Секторот за финансии, да работи
на изнаоѓање финансиски средства од други извори (домашни и меѓународни организации,
развојни агенции, европски и други фондови, и др.) за реализација на оваа Стратегија.

